
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

১১৫




পথ ছেড়ে ভুলে’ জগা হাঁটে নালাতে,

আসনেতে ভাত খায় ব’সে থালাতে,

ফুল-দানে ভ’রে রাখে কুমড়োর ফুল,

কী ভুল, কী ভুল!



ডিম দিয়ে বল খেলে ব্যাট ঠুকে’ সে,

নুন দিয়ে শরবৎ খায় সুখে সে,

পাউডার ভেবে মাখে কালি আর ঝুল;

কী ভুল, কী ভুল॥






বাজি-মাৎ








খাট-পালঙের রাজার আছে মস্ত বড় বীর,

তাহার সাথে লড়তে এসে চক্ষু সবার স্থির।

কেউ পারে না তাহার সাথে—এম্নি পালোয়ান,

আছাড় মেরে দ্যায় সে ফেলে হ্যাঁচ্কা মেরে টান।

দেশ-বিদেশের কুস্তিগীরে সবাই মানে হার,

আজব প্যাঁচের ওস্তাদিতে কেউ পারে না আর।

গদি-পুরের শ্রেষ্ঠ জোয়ান, তোষক-পুরের বীর,

লেপ-কম্বল-পুরের যত ওস্তাদ্দের ভীড়,—

সবাই পড়ে সট্কে কেবল, হায় হায় মান যায়,

কেউ পারে না তাহার সাথে কুস্তি ও পাঞ্জায়।





জাজিম-গড়ের রাজার ছিল বিরাট তেজী লোক,

কুস্তি এবার লড়তে বুঝি তাহার হ’ল ঝোঁক।

খাট-পালঙের রাজার সভায় আসলো সে এইবার,

পাঁচ-মিনিটের ‘ঘ্যাচাং’ প্যাঁচে মানতে হ’ল হার।

		 এই পাতা শেষ সম্পাদিত হয়েছে ০৩:৫১টার সময়, ২৮ ফেব্রুয়ারি ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

